КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Авария, природнӧй либӧ техногеннӧй сяма мукӧд виччысьтӧмтор дырйи Россия Федерацияса оланін кодекслӧн 189 статьяса 5 юкӧнлӧн 1 - 3 пунктъясӧн урчитӧм юалӧмъяс серти помшуӧмъяс примитан пӧрадок вынсьӧдӧм йылысь
Россия Федерацияса оланін кодекслӧн 189 статьяса 6 юкӧн, “Коми Республика мутасын меститчысь уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь” Коми Республикаса Оланпаслӧн 3 статьяса 1 юкӧнлӧн 84 пункт серти Коми Республикаса Веськӧдлан котыр шуис:
1. Вынсьӧдны Авария, природнӧй либӧ техногеннӧй сяма мукӧд виччысьтӧмтор дырйи Россия Федерацияса оланін кодекслӧн 189 статьяса 5 юкӧнлӧн 1 - 3 пунктъясӧн урчитӧм юалӧмъяс серти помшуӧмъяс примитан пӧрадок содтӧд серти.
2. Тайӧ шуӧмыс вынсялӧ сійӧс официальнӧя публикуйтӧмсянь 10 лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь

Авария, природнӧй либӧ техногеннӧй сяма мукӧд 
виччысьтӧмтор дырйи Россия Федерацияса оланін кодекслӧн 

ПӦРАДОК
1. Тайӧ Пӧрадокыс индӧ авария, природнӧй либӧ техногеннӧй сяма мукӧд виччысьтӧмтор дырйи Россия Федерацияса оланін кодекслӧн 189 статьяса 5 юкӧнлӧн 1 – 3 пунктъясӧн урчитӧм юалӧмъяс серти помшуӧмъяс примитан ногсӧ.
2. Тайӧ Пӧрадокын “авария” кыввежӧртасӧн вӧдитчӧны “Зданиеясӧн да сооружениеясӧн лёктор вайны вермытӧмлун йылысь техническӧй уджаланарт” Федеральнӧй оланпасӧн урчитӧм вежӧртасын, “виччысьтӧмтор” кыввежӧртасӧн – “Природнӧй да техногеннӧй сяма виччысьтӧмторъясысь йӧзӧс да мутасъяс видзӧм йылысь” Федеральнӧй оланпасӧн урчитӧм вежӧртасын.
3. Авария, природнӧй либӧ техногеннӧй сяма мукӧд виччысьтӧмтор дырйи Россия Федерацияса оланін кодекслӧн 189 статьяса 5 юкӧнлӧн 1 - 3 пунктъясӧн урчитӧм юалӧмъяс серти помшуӧмсӧ примитӧ Коми Республикаса дінму оператор, коді вӧчӧ удж, кутшӧмӧс веськӧдӧма Коми Республика мутасын меститысь уна патераа керкаясын ӧтувъя эмбур капитальнӧя дзоньталӧм нуӧдӧмсӧ могмӧдӧм вылӧ, (водзӧ – дінму оператор) Коми Республикаын муниципальнӧй юкӧнлӧн меставывса асвеськӧдлан органлӧн, кӧні меститчӧ авария, природнӧй либӧ техногеннӧй сяма мукӧд виччысьтӧмтор улӧ веськалӧм уна патераа керкаыс, лӧсялана шыӧдчӧм да тайӧ Пӧрадоклӧн 4 пунктын индӧм документъяс подув вылын, кутшӧмъясӧс ыстӧны дінму операторлӧн инпас вылӧ авария, природнӧй либӧ техногеннӧй сяма мукӧд виччысьтӧмтор артман лунсянь 15 календарнӧй лунысь оз сёрджык кадколастӧ (водзӧ – меставывса асвеськӧдлан органлӧн шыӧдчӧм).
Меставывса асвеськӧдлан органлысь шыӧдчӧмсӧ мӧдӧдӧны сэк, кор абуӧсь подувъяс, медым лыддьыны авария, природнӧй либӧ техногеннӧй сяма мукӧд виччысьтӧмтор улӧ веськалӧм уна патераа керкасӧ аварийнӧйӧн да косявны либӧ выльмӧдны коланаӧн “Жырсӧ олан жырйӧн, олан жырсӧ овны позьтӧмӧн да уна патераа керкасӧ аварийнӧйӧн да косявны либӧ выльмӧдны коланаӧн лыддьӧм йылысь положение вынсьӧдӧм йылысь” Россия Федерацияса Веськӧдлан котырлӧн 2006 во тӧвшӧр тӧлысь 28 лунся 47 №-а шуӧм серти.
4. Меставывса асвеськӧдлан органлӧн шыӧдчӧм дорӧ содтӧны татшӧм документъяс:
1) виччысьтӧмтор режим пыртӧм йылысь меставывса асвеськӧдлан органлӧн помшуӧмлысь копия сэк, кор пыртӧма муниципальнӧй тӧдчанлуна виччысьтӧмтор режим.
Муниципалитеткостса да дінму тӧдчанлуна виччысьтӧмтор режим пыртігӧн меставывса асвеськӧдлан органлӧн шыӧдчӧмын индӧны муниципалитеткостса да дінму тӧдчанлуна виччысьтӧмтор режим пыртӧм йылысь помшуӧмлысь кадпас да номер;
2) авария, природнӧй либӧ техногеннӧй сяма мукӧд виччысьтӧмтор артмӧм бӧрын уна патераа керкаын ӧтувъя эмбур жугалӧмсӧ да уна патераа керкаын ӧтувъя эмбур капитальнӧя дзоньталӧм нуӧдны коланлунсӧ эскӧдысь уна патераа керка комиссионнӧя видлалан актлысь копия, кутшӧмӧс кырымалӧма меставывса асвеськӧдлан органӧс да мортӧс, коді веськӧдлӧ уна патераа керкаӧн либӧ сетӧ услугаяс да (либӧ) вӧчӧ уджъяс уна патераа керка видзӧм да сійӧс дзоньталӧм серти (жыръяс киын кутысьясӧс сэк, кор жыръяс киын кутысьясыс веськыда веськӧдлӧны уна патераа керкаӧн), петкӧдлысьясӧн.
Тайӧ пунктӧн урчитӧм документъяслысь копияяссӧ эскӧдӧны пӧрадокын, кутшӧмӧс урчитӧма Россия Федерацияса оланпастэчасӧн.
5. Дінму оператор пасйӧ меставывса асвеськӧдлан органлысь шыӧдчӧмсӧ сылӧн воан лунӧ дінму оператор дорын примитӧм делопроизводство правилӧяс серти.
6. Меставывса асвеськӧдлан органлӧн шыӧдчӧм воан лунсянь 10 уджалан лун чӧжӧн дінму оператор гӧгӧрбок видлалӧ уна патераа керкасӧ, лӧсьӧдӧ услуга да (либӧ) удж сикасъяс серти дефектнӧй ведомосьтъяс йӧрышын, мыйта колӧ, медым бырӧдны авария, природнӧй либӧ техногеннӧй сяма мукӧд виччысьтӧмтор вӧсна артмӧм колясъяссӧ, да лӧсьӧдӧ авария, природнӧй либӧ техногеннӧй сяма мукӧд виччысьтӧмтор вӧсна артмӧм колясъяссӧ бырӧдӧм вылӧ локальнӧй сметнӧй рӧштшӧтъяс.
Тайӧ пунктын индӧм документъясӧн дінму оператор вӧдитчӧ тайӧ Пӧрадоклӧн 1 пунктын индӧм помшуӧмъяс примитӧм могысь.
7. Дінму оператор примитӧ тайӧ Пӧрадоклӧн 1 пунктын индӧм помшуӧмъяссӧ меставывса асвеськӧдлан органлӧн шыӧдчӧм воан лунсянь 15 уджалан лун чӧжӧн да найӧс примитан лунсянь 3 уджалан лун чӧжӧн мӧдӧдӧ лӧсялана меставывса асвеськӧдлан органлӧн инпас вылӧ.
